
MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta ta' I-4 ta' Dicembru, 2007

Citazzjoni Numru. 8/1995/1

Paul Mizzi
VS
Anton F.Attard
[I-Qorti,

Rat i¢-Citazzjoni |i permezz taghha I-attur, wara i
ppremetta:

llli permezz ta' artikolu stampat miktub mill-attur intestat
"l6-Cimiterju tal-Matri¢i u s-sofizmi" |i deher fil-harga tal-
gurnal "ll-Mument" tal-wiehed u tletin (31) ta' Lulju tal-elf
disa' mija u erba u disghin (1994) f'pagna tnejn u ghoxrin
(22) li kopja tieghu ged tigi hasn annessa u mmarkata
bhala dokument A, il-konvenut fil-kuntest kollu u fl-
interezza tal-imsemmi artikolu ta' malafama lill-attur billi
attribwielu fatti determinati fl-iskop li joffendi I-unur u I-
fama tal-istess u bl-iskop li jwaqqghu ghar-redikolu u

ghad-disprezz tal-pubbliku u bl-iskop illi jtellef jew jnagqgas
ir-reputazzjonit al-attur u dan bi ksur tad-dispozizzjonijiet
tal-Kapitolu mitejn u tmienja u erbghin (248) tal-Ligijiet ta'
Malta — Att dwar I-Istampa 1974.

Talab lill-konvenut jghid ghaliex m’ghandhiex din il-Qorti:

1. tiddikjara li I-artikolu stampat li deher fil-
harga ta' "ll-Mument" tal-wiehed u tletin (31) ta' Lulju tal-
elf disa' mija u erbgha u disghin (1994) fuq imsemmi u
riprodott fid-dokument A hawn esebit jikkostitwixxi
malafama fil-konfront tal-attur.

2. Tiddikjara li I-konvenut hu hati i ta’
malafama lill-attur kif fug imsemmi.

3. Tillikwida [|-kumpens dovut lill-attur in
linea ta' danni f'somma |i ma tecéedix l-elf lira Maltija
(LmZ1000) minnu sofferti in segwitu ghal dina I-malafama.

4. Tikkundanna lill-konvenut ihallas lill-attur
l-ammont hekk likwidat kif fug imsemmi.

Bl-ispejjez u bl-interess legali.
Bl-ingunzjoni tal-konvenut ghas-subizzjoni.

Rat id-dikjarazzjoni tal-fatti ta’ I-attur kkonfermata bil-
gurament tieghu.

Rat in-nota ta’ I-e¢Cezzjonijiet tal-konvenut i biha
eccepixxa illi:
1. In linea preliminari illi l-attur ma jistax

jipprocedi permezz ta' din il-kawza gabel ma jkun hallas
interament l-ispejjez u drittijiet gudizzjarji inkorsi mill-
esponenti sabiex jikkontesta |-kawza fl-istess ismijiet
"Citaz. Nru. 1072/1994 GMA" istitwita quddiem il-
Prim'Awla  tal-Qorti ~ Civili, liema kawza giet
sussegwentement irtirata mill-attur;

2. i wkoll in linea preliminari, izda
minghajr pregudizzju ghas-suespost, |-e¢cipjenti filwaqt illi
jiehu r-responsabbilita’ kollha ta' kwalunkwe malafama illi
tista' tirrizulta bl-artikolu citat mill-attur gieghed jiddikjara
illi b'difiza tieghu huwa jrid jipprova I-verita' tal-fatti
attribwiti minnu lill-parti offiza, stante illi I-attur abitwalment
jezercita professjoni, arti jew sengha u I-fatti attribwiti lilu
huma dwar l-ezerCizzju ta' dik il-professjoni, arti jew
sengha.

3. Salvi eccezzjonijiet ulterjuri fid-dritt u fil-
fatt.

Rat id-dikjarazzjoni tal-fatti ta' I-istess konvenut mahlufa
minnu.

Rat il-verbal taghha tas-26 ta' Gunju 2007 fejn halliet il-
kawza ghal-lum ghas-sentenza.

Rat in-noti ta’ I-Osservazzjonijiet rispettivi tal-kontendenti.

Rat l-atti |-ohra tal-kawza, inkluzi I-verbali tax-xhieda
prodotti u d-dokumenti esebiti.

Ikkunsidrat:

ll-kawza hija wahda taht l-artikolu 28 ta' I-Att dwar |-
Istampa (Kap.248) ghall-likwidazzjoni tal-kumpens dovut
lill-attur, in linea ta' danni kkagunati minhabba allegata
malafama |i saret lilu bl-artiklu ntitolat "lIc-Cimiterju tal-
matri¢i u s-sofizmi" ppublikat fpagna 22 tal-gazzetta "Il
Mument" tal-31 ta' Lulju 1994." Mid-depozizzjoni ta' I-
attur, jidher illi huwa hassu I-aktar offiz bl-ewwel parti ta'
dan l-artikolu fejn il-konvenut sostna illi:

"ll-kitba ta' Pawlu Mizzi tingharaf mill-ewwel, sew jekk
meta jikteb b'ismu, kif ukoll jekk juzgha ismijiet ohra jew
psewdonimi, ghax tkun mizghuda bis-sofizmi. Hekk ukoll
jingabad min jikkopja mill-kitbiet tieghu.

! Dok. A anness ma¢-¢itazzjoni

Karatteristici ohra tal-kitba ‘'storika' ta' Pawlu Mizzi
(minbarra li jikkopja) huma dawn:

(@) Jagla' espressjonijiet jew sentenzi minn kuntest u
juzahom fkuntest totalment differenti biex minghalieh
iservuh ta' 'prova’.

(b) Meta jikkwota mid-dokumenti ma jghidx il-verita'
kollha.

(c) Jghawwegq il-fatti u ghalih il-verita' storika tfisser
biss dak li jagbel lilu.

(d) Jithem hazin, u allura juri li hu deficjenti fit-taghlim
tax-xjenzi, u b’hekk jimla' kitbietu bl-izbalji.

(e) Meta ma jsibx argumenti sodi biex jipprova t-tezi
tieghu, jipprova jasal billi jaghmel minn kollox biex ikisser
u jzarma lil haddiehor."

L-e¢Cezzjoni ta' natura preliminari moghtija mill-konvenut,
giet irtirata permezz ta' verbal tal-legali tieghu fl-udjenza
ta' 1-20 ta' Jannar 1998.° Fil-mertu, jiddefendi ruhu bl-
eccezzjoni tal-verita' tal-fatti. Min iressaq e¢c¢ezzjoni bhal
din, jiehu r-responsabilita’ kollha tal-malafama u jiddefendi
ruhu billi jsostni li dak li gie miktub u ppubblikat minnu
jikkonsisti f'verita' u allura m'ghandux jigi ¢censurat. A
tenur ta' l-artikolu 12 ta' I-Att imsemmi, sabiex tittiehed
difiza simili, jehtieq Ii:

1. il-konvenut jiddikjara li jkun ged jiehu din
id-difiza fl-istadji preliminari tal-proceduri;

2. l-attur ikun wiehed mill-persuni ndikati
f'dak l-artikolu; u

3. |d-dikjarazzjonijiet malafamanti jkunu
dwar il-kariga tieghu rizultanti mill-istess artikolu.

2 ara xhieda ta' I-attur a fol. 35 tal-process
$afol. 26 .

Kif gie mfisser mill-Qrati taghna : "ll-ligi ta' l-istampa
tammetti lill-imputat |i jipprova I-verita' tal-fatti minnu
attriowiti  lill-persuna offiza fil-kaz Ii 1-offiz jezercita

professjoni, arti jew sengha u I-fattijiet attribwiti lilu huma
dwar |-ezercizzju ta' dik il-professjoni, arti jew sengha u fil-
kaz li jkollu I-kariga ta' interess pubbliku u generali." *

Fil-kaz in ezami, jidher illi jezistu ¢-Cirkostanzi li jaghmluha
possibbli ghall-konvenut illi jressaq I-hekk imsejjha
"exceptio veritatis". Dan ghaliex :

1. din l-e¢tezzjoni ressagha proprju fin-
nota ta' I-e¢cezzjonijiet tieghu;

2. gajimha kontra |[-attur li, ghalkemm
iddikjara li |-professjoni tieghu hija ta' pubblikatur, jirrizulta
illi huwa wkoll ricerkatur u kittieb dwar I-istorja ta' pajjizna;
u

3. |d-dikjarazzjonijiet mertu tal-kawza saru
proprju brlsposta ghal dak Ii I-attur kien kiteb f'diversi
gurnali lokali.”

Dwar il-grad ta' prova rikjesta f'kazijiet simili, gie spjegat
illi: "... meta |-konvenut jallega I-prova tal-verita' tal-fatti,
allura |-pozizzjoni tinverti ruhha, 'pro tempore' u hu jsir
akkuzatur privat u I-kwerelant ikun qisu fil-pozizzjoni ta'
akkuzat. Intqal ukoll illi I-prova migjuba mill-konvenut
f'dan ir-rigward ghandha tkun talment konklussiva daqs li
kieku |-kwerelant kien qed jigi processat ghal dawk I-
imputazzjonijiet li saru kontra tieghu mill-kwerelat." °

Tressqu diversi xhieda, sew mill-attur biex juri kif kien gie
malafamat, kif ukoll mill-konvenut biex jipprova I-verita' ta'
dak li kien allega fl-artikolu in kwistjoni. Gara pero' illi fin-
nota ta' I-osservazzjonijiet tieghu, I-attur ghamel referenza
ghal apologija pubblika li kien ghamel fil-kors tas-smiegh
tal-kawza il-konvenut in konnessjoni ma' dak li kien kiteb

* Appell Kriminali : Pulizija vs Joseph Bonnici : 21.07.1947 .

* ara l-cuttings mill-gazzetti esebiti sew mill-attur, kif ukoll mill-
konvenut

® Appell : Amabile Cauchi MLA vs Ganni Attard : 5.02.1955 .

fl-artikolu de quo.” Infatti, kif jirrizulta mid-dokument li gie
anness ma' n-nota responsiva tal-konvenut, li ged jigi
ammess in vista tal-fatt li kien l|-attur stess li semma dan I-
inCident f'dak I-istadju tal-pro¢eduri, din l-apologija kienet
giet pubblikata fil pagna 29 tal-harga tal-gazzetta "il-
Mument" tat-12 ta' Mejju 1996.® F'dirkostanzi pjuttost
simili fejn l-attur kien harrek lill-konvenut ghall-malafama,
wara li saret apologija pubblika li giet stampata bl-istess
prominenza ta' l-artikolu ngurjuz, bi ftehim ma' I-istess
attur, il-Qorti ¢ahdet it-talba ta' l-istess attur ghad-danni
kkawzati b'din il-malafama, wara li ¢citat mill-ktieb Media
Law ta' l-awtur Peter Carey fis-sens illi : " The party
accepting the offer may not bring (or continue where
already commenced)® an action in defamation in relation
to the publication to which the offer relates ... If an offer
of amends is accepted by the aggrieved party then no
further action in libel or slander can be taken by that party
against the person who made the offer." *°

Gialadarba ghalhekk, kif jammetti I-istess attur fin-nota ta'
I-Osservazzjonijiet tieghu, kienet saret transazzjoni f'dan
ir-rigward bejn il-kontendenti, li wasslet lill-konvenut biex
jiddikjara pubblikament Ii “... hu b'ebda mod u manjera ma
ried ihammeg isem is-sur Paul Mizzi u joffendilu l-unur
tieghu", u rtira |-kliem malafamanti u talab skuza ghal tali
dikjarazzjoni,"* din l-apologija ma kellhiex isservi biss
sabiex tigi rtirata |-kwerela fil-proc¢eduri kriminali li kienu
ttiehdu kontra I-istess konvenut mill-attur, imma wkoll
sabiex jinqatghu darba ghal dejjem il-kwistjonijiet pendenti
in konnessjoni ma' l-artikolu Ii bih I-attur hassu libellat.
Altrimenti I-konvenut ikun biss ged jitfa' I-htija fuqu nnifsu
a vantagg ta' l-attur li, kif appuntu gara fil-kaz in ezami,
jittenta mbaghad juza l-istess apologija bhala prova a
favur tieghu fil-kawza civili.

Billi ghalhekk, u in vista tal-pubblikazzjoni ta' I-apologija
mill-konvenut, dawn il-proc¢eduri suppost li kellhom jigu

"a fol. 163 tal-process.

8 ara dokument A a fol. 180 .

® enfasi ta' din il-Qorti .

9 prim'Awla : Avukat Dr. Anthony P. Farrugia vs Perit Arkitett
Michael falzon noe. et: 28.11.2001 .

! ara stqarrija tat-12.05.1996 a fol. 180 .

terminati  wkoll, it-talba ghad-danni relatata kif inhi ma' |-
istess kaz li dwaru saret dik I-apologija, ma tistax issa
tirnexxi.

Ghal dawn il-motivi, tiddecidi I-kawza billi tichad it-talbiet
attrici, b'dana pero' illi fic-¢irkostanzi tal-kaz u tenut kont li
l-apologija tal-konvenut saret xi ftit taz-zmien wara li
kienet gia giet intavolata din il-kawza, l-ispejjez relattivi
ghandhom jigu ssoportati kwantu ghal terz (1/3) mill-attur
u zewq terzi (2/3) mill-konvenut.

< Sentenza Finali >

Pagna 7 minn 7
Qrati tal-Gustizzja



